


ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ
ՙ__՚_____________2020 թ. N ____-Ա

«ՀԱՅԱՍՏԱՆԻ ԵՐԳԻ ՊԵՏԱԿԱՆ ԹԱՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ՎԱՐՁԱԿԱԼՈՒԹՅԱՆ ՊԱՅՄԱՆԱԳՐԵՐ ԿՆՔԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ

          Հիմք ընդունելով Հայաստանի Հանրապետության քաղաքացիական օրենսգրքի 609-րդ հոդվածը և «Պետական ոչ առևտրային կազմակերպությունների մասին» օրենքի 5-րդ հոդվածի 3-րդ մասը` Հայաստանի Հանրապետության կառավարությունը  ո ր ո շ ու մ է.
     1. Թույլատրել «Հայաստանի երգի պետական թատրոն» պետական ոչ առևտրային կազմակերպությանը (այսուհետ՝ Կազմակերպություն) իրեն անհատույց օգտագործման իրավունքով ամրացված քաղաք Երևան, Կենտրոն, Խանջյան 13/1 հասցեում գտնվող անշարժ գույքից մեկ տարի ժամկետով վարձակալությամբ տարածքներ (այսուհետ՝ տարածքներ) տրամադրել՝ համաձայն հավելվածի:  
2. Սահմանել, որ վարձակալության տրամադրվող տարածքների վարձակալությունից ստացված միջոցներն ուղղվում են Կազմակերպության բյուջե:
3.  Պետական գույքի կառավարման կոմիտեի նախագահին` սույն որոշումն ուժի մեջ մտնելուց հետո, երկամսյա ժամկետում, հիմք ընդունելով չափագրման արդյունքում ստացված տվյալները՝ ապահովել Կազմակերպության և վարձակալների միջև ոչ բնակելի տարածքների վարձակալության պայմանագրերի (այսուհետ՝ պայմանագրեր) կնքումը՝ համաձայն սույն որոշման հավելվածի՝ դրանցում նախատեսելով, որ պայմանագրերի նոտարական վավերացման և պայմանագրերից ծագող գույքային իրավունքների պետական գրանցման ծախսերը ենթակա են իրականացման վարձակալների միջոցների հաշվին:




	                                      Հավելված 
Հայաստանի Հանրապետության կառավարության
2020 թվականի ____________ ______-ի N ______- Ա որոշման 


 Վարձակալությամբ տրամադրվող տարածքների

	Հ/Հ
	Կազմակերպության անվանումը
	Հարկը (սենյակ)
	Մակերեսը (ք.մ)
	Ամսական վարձավճարը (ՀՀ դրամ)

	1.
	«Արթուր Գրիգորյանի երգի ակադեմիա» ՍՊԸ
	8-րդ, 9-րդ
	370.5
	1 000 000

	2.
	«Ռադիո Վան» ՍՊԸ
	7-րդ հարկն ամբողջությամբ և 5-րդ հարկը (5/1,5/2,5/4)
	239.1 և 55.5
	788 000

	3.
	քաղաքացի Էդգար Հակոբյան
	5-րդ հարկ (5/9)
	37.8
	103 000

	4.
	«ՌԵՆԿԱՌՆԱՑԻԱ» ՍՊԸ
	6-րդ հարկ (6/3)
	55.7
	151 000

	5.
	«Դուետրո Կիդս» ՍՊԸ
	6-րդ հարկ (6/5)
	45.1
	122 000

	6.
	քաղաքացի Սևակ Մելքոնյան
	6-րդ հարկ (6/1)
	37.0
	100 000

	7.
	Սերգեյ Արմենակի Խաչատրյան Ա/Ձ
	6-րդ հարկ (6/4)
	44.9
	122 000

	8.
	քաղաքացի Նարեկ Ստամբոլցյան
	3-րդ հարկ (3/7)
	26.4
	73 000

	9.
	քաղաքացի Արմեն Սարգսյան
	6-րդ հարկ (6/2)
	18.4
	51 000

	10.
	Անի Սերգեյի Բադասյան Ա/Ձ
	5-րդ հարկ (5/3)
	18.4
	51 000

	11.
	քաղաքացի Մելսիկ Գասպարյան
	5-րդ հարկ (5/6)
	19.2
	53 000

	12.
	քաղաքացի Մագբեթ Գասպարյան
	5-րդ հարկ (5/7)
	12.7
	35 000

	13.
	քաղաքացի Արսեն Բարսամյան
	5-րդ հարկ (5/5)
	36.7
	100 000

	14.
	քաղաքացի Հարություն Հարությունյան
	5-րդ հարկ (5/8)
	13.5
	37 000








Տ Ե Ղ Ե Կ Ա Ն Ք
««Հայաստանի երգի պետական թատրոն» պետական ոչ առևտրային կազմակերպությանը վարձակալության պայմանագրեր կնքելու թույլտվություն տալու մասին» Հայաստանի Հանրապետության կառավարության որոշման նախագծի վերաբերյալ

	Պետական գույքի կառավարման կոմիտե է դիմել ՀՀ կրթության, գիտության, մշակույթի և սպորտի նախարարությունը՝ «Հայաստանի երգի պետական թատրոն» պետական ոչ առևտրային կազմակերպությանն անհատույց օգտագործման իրավունքով ամրացված քաղաք Երևան, Կենտրոն, Խանջյան 13/1 հասցեում գտնվող անշարժ գույքից «Արթուր Գիրգորյանի երգի ակադեմիա» ՍՊԸ-ին, «Ռադիո Վան» ՍՊԸ-ին, քաղաքացի Էդգար Հակոբյանին, «Ռենկառնացիա» ՍՊԸ-ին, «Դուետրո Կիդս» ՍՊԸ-ին, քաղաքացի Սևակ Մելքոնյանին, ԱՁ Սերգեյ Խաչատրյանին, քաղաքացի Նարեկ Ստամբոլցյանին, քաղաքացի Արմեն Սարգսյանին, ԱՁ Անի Բադասյանին, քաղաքացի Մելսիկ Գասպարյանին, քաղաքացի Մագբեթ Գասպարյանին, քաղաքացի Արսեն Բարսամյանին և քաղաքացի Հարություն Հարությունյանին մեկ տարի ժամկետով ուղղակի ձևով վարձակալությամբ տարածքներ տրամադրելու խնդրանքով և վարձակալությունից ստացված միջոցներն ամբողջությամբ «Հայաստանի երգի պետական թատրոն» ՊՈԱԿ-ի բյուջե ուղղելու առաջարկությամբ` միաժամանակ ներկայացնելով համապատասխան փաստաթղթերի փաթեթը:	
Ելնելով վերոգրյալից և հաշվի առնելով այն հանգամանքը, որ վերոնշյալ տարածքները նախկինում ուղղակի վարձակալության պայմանագրերով հանձնված են եղել վերը նշված իրավաբանական և ֆիզիկական անձանց և ներկայումս փաստացի զբաղեցնում են նշված տարածքները՝ կատարելով ներդրումներ (վերանորոգվել են սենյակներ, սանհանգույցներ, փոխվել են պատշգամբներ, դռներ, ինչպես նաև սալիկապատվել հատակներ և այլն), Պետական գույքի կառավարման կոմիտեն մշակել է ««Հայաստանի երգի պետական թատրոն» պետական ոչ առևտրային կազմակերպությանը վարձակալության պայմանագրեր կնքելու թույլտվություն տալու մասին» ՀՀ կառավարության որոշման նախագիծը, որով թույլատրվում է «Հայաստանի երգի պետական թատրոն» ՊՈԱԿ-ին անհատույց օգտագործման իրավունքով ամրացված քաղաք Երևան, Կենտրոն, Խանջյան 13/1 հասցեում գտնվող անշարժ գույքից մեկ տարի ժամկետով վարձակալությամբ տարածքներ տրամադրել Նախագծի հավելվածում նշված թվով 14 իրավաբանական և ֆիզիկական անձանց՝ միաժամանակ սահմանելով, որ վարձակալության տրամադրվող տարածքների վարձակալությունից ստացված միջոցներն ուղղվելու են «Հայաստանի երգի պետական թատրոն» ՊՈԱԿ-ի բյուջե:
 
[bookmark: _GoBack]



ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ

««Հայաստանի երգի պետական թատրոն» պետական ոչ առևտրային կազմակերպությանը վարձակալության պայմանագրեր կնքելու թույլտվություն տալու մասին» Հայաստանի Հանրապետության կառավարության որոշման նախագծի ընդունման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:



ՏԵՂԵԿԱՆՔ
««Հայաստանի երգի պետական թատրոն» պետական ոչ առևտրային կազմակերպությանը վարձակալության պայմանագրեր կնքելու թույլտվություն տալու մասին» Հայաստանի Հանրապետության կառավարության որոշման նախագծի մշակման գործընթացում ներգրավված ինստիտուտների և անձանց վերաբերյալ


««Հայաստանի երգի պետական թատրոն» պետական ոչ առևտրային կազմակերպությանը վարձակալության պայմանագրեր կնքելու թույլտվություն տալու մասին» Հայաստանի Հանրապետության կառավարության որոշման նախագիծը մշակվել է Պետական գույքի կառավարման կոմիտեի կողմից:







ՏԵՂԵԿԱՆՔ
««Հայաստանի երգի պետական թատրոն» պետական ոչ առևտրային կազմակերպությանը վարձակալության պայմանագրեր կնքելու թույլտվություն տալու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն

	Կատարված փոփոխությունները

	1
	2
	3
	4

	ՀՀ կրթության, գիտության, մշակույթի և սպորտի նախարարություն
17.01.2020թ.                       թիվ 01/12-1/811-20

	
Որոշման նախագծի վերաբերյալ դիտողություններ և առաջարկություններ չունի
	
	

	ՀՀ ֆինանսների նախարարություն 29.01.2020թ.                       թիվ 01/11-1/727-2020

	Որոշման նախագծի վերաբերյալ հայտնում ենք հետևյալը.
Նախագծով նախատեսվում է թույլատրել «Հայաստանի երգի պետական թատրոն» պետական ոչ առևտրային կազմակերպությանը (այսուհետ՝ Կազմակերպություն) անհատույց օգտագործման իրավունքով ամրացված քաղաք Երևան, Կենտրոն, Խանջյան 13/1 հասցեում գտնվող անշարժ գույքից մեկ տարի ժամկետով վարձակալությամբ տարածքներ տրամադրել Նախագծի հավելվածում նշված ֆիզիկական և իրավաբանական անձանց, իսկ 2-րդ կետով սահմանվում է, որ վարձակալության տրամադրվող տարածքների վարձակալությունից ստացված միջոցներն ուղղվելու են Կազմակերպության բյուջե:
Պետական ոչ առևտրային կազմակերպություններին անհատույց օգտագործման իրավունքով ամրացված անշարժ գույքը վարձակալության տրամադրելու հետ կապված հարաբերությունները կարգավորվում են «Պետական ոչ առևտրային կազմակերպությունների մասին» ՀՀ օրենքի 5-րդ հոդվածով և ՀՀ կառավարության 2013 թվականի հոկտեմբերի 3-ի թիվ 1106-Ն որոշմամբ:
Մասնավորապես, «Պետական ոչ առևտրային կազմակերպությունների մասին» ՀՀ օրենքի 5-րդ հոդվածի 3-րդ մասի համաձայն՝ պետական կազմակերպությունն իրավունք ունի իրեն ամրացված գույքը պետության անունից հանձնել վարձակալության, եթե դա արգելված չէ հիմնադրի որոշմամբ կամ պետական կազմակերպության կանոնադրությամբ: Ամրացված գույքի վարձակալության ժամկետը մեկ տարուց ավելի չի կարող սահմանվել, բացառությամբ հիմնադրի կողմից սահմանված դեպքերի:
Ամրացված գույքի օգտագործման արդյունքում պետական կազմակերպության ստացած եկամուտները պետական կազմակերպության սեփականությունն են, եթե այլ բան նախատեսված չէ պետական կազմակերպության կանոնադրությամբ:
ՀՀ կառավարության 2013 թվականի հոկտեմբերի 3-ի թիվ 1106-Ն որոշման 8-րդ կետի համաձայն՝ կազմակերպություններին անհատույց օգտագործման իրավունքով ամրացված գույքը մեկ տարվանից ավելի ժամկետով վարձակալության հանձնված գույքի վարձակալական վճարներից ստացված դրամական միջոցներն ուղղվում են ՀՀ պետական բյուջե:
Նույն որոշման 9-րդ կետով ՀՀ ֆինանսների նախարարին հանձնարարվել է որոշման 8-րդ կետում նշված միջոցների 20 տոկոսը տվյալ բյուջետային տարվա վերջում պետական գույքի կառավարման վարչության (ներկայումս՝ կոմիտե) կողմից տրամադրված տեղեկատվության հիման վրա կազմակերպության կառավարումն իրականացնող լիազորված պետական մարմնի ներկայացմամբ տվյալ տարվա ՀՀ պետական բյուջեով նախատեսված ՀՀ կառավարության պահուստային ֆոնդից, որպես դրամաշնորհ, հատկացնել այդ մարմնին` համապատասխան կազմակերպությանը փոխանցելու համար:
«Պետական գույքի կառավարման մասին» ՀՀ օրենքի 9-րդ հոդվածով սահմանված՝ պետական գույքի կառավարման նպատակներից է պետական գույքի կառավարման արդյունավետության բարձրացումն ու պետական գույքի արդյունավետ կառավարման շնորհիվ ՀՀ պետական բյուջեի եկամուտների ավելացումը:
Օրենսդրական վերոնշյալ կարգավորումների համակարգային վերլուծությունը հիմք է տալիս արձանագրելու, որ.
1. հիմնադրի կողմից պետական ոչ առևտրային կազմակերպությանը որևէ գույքի ամրացումը պետք է պայմանավորված լինի տվյալ կազմակերպության բնականոն գործունեությունն ապահովելու անհրաժեշտությամբ,
2. կազմակերպությանն ամրացված գույքը վերջինիս կողմից առանց սահմանափակման մինչև մեկ տարի ժամկետով վարձակալության հանձնելու և այդ վարձակալությունից ստացած վճարները ստանալու օրենսդրական հնարավորությունը բխում է այն իրողությունից, որ մինչև մեկ տարին կարող է հանդիսանալ այն ժամկետը, որի ընթացքում գույքն օբյեկտիվորեն անհրաժեշտ չէ կազմակերպության բնականոն գործունեությունն ապահովելու համար: Բոլոր մնացած դեպքերում, երբ առկա է կազմակերպությանն ամրացված գույքը մեկ տարուց ավել ժամկետով վարձակալության հանձնելու հնարավորությունը, կարելի է եզրակացնել, որ գույքի տիրապետումը կազմակերպության կողմից պայմանավորված չէ վերջինիս բնականոն գործունեությունն ապահովելու անհրաժեշտությամբ: Վերջին դեպքում, հիմք ընդունելով «Պետական գույքի կառավարման մասին» ՀՀ օրենքով սահմանված պետական գույքի կառավարման վերոնշյալ նպատակները, անհրաժեշտ է կամ նշված գույքը հետ վերցնել կազմակերպությունից և ծառայեցնել արդյունավետ նպատակի, կամ գույքը վարձակալության հանձնել մեկ տարուց ավելի ժամկետով ՀՀ կառավարության 2013 թվականի հոկտեմբերի 3-ի թիվ 1106-Ն որոշմամբ սահմանված կարգով՝ վարձակալական վճարներից ստացված դրամական միջոցներն ուղղելով ՀՀ պետական բյուջե:
Ամբողջ վերոգրյալի ամփոփմամբ առաջարկում ենք քննարկել Գույքը Կազմակերպությունից հետ վերցնելու, իսկ դրա ոչ նպատակահարմար լինելու դեպքում՝ Գույքը մեկ տարուց ավելի ժամկետով ՀՀ կառավարության 2013 թվականի հոկտեմբերի 3-ի 1106-Ն որոշմամբ սահմանված կարգով վարձակալության տրամադրելու հարցը:

	
Քննարկվել է և հաշվի առնելով, որ ներկայացված Որոշման նախագծով նախատեսվում է Պետական ոչ առևտրային կազմակերպությանը թույլ տալ ուղղակի ձևով վարձակալության պայմանագրեր կնքել մեկ տարի ժամկետով, նշված տարածքները Կազմակերպությունից հետ վերցնելը կամ մեկ տարուց ավելի ժամկետով ՀՀ կառավարության 2013 թվականի հոկտեմբերի 3-ի 1106-Ն որոշմամբ սահմանված կարգով վարձակալության տրամադրելը ներկայումս նպատակահարմար չէ:  
	

	ՀՀ կադաստրի կոմիտե
 20.01.2020թ.                         թիվ ՍԹ//220-2020
	Որոշման նախագծի վերաբերյալ դիտողություններ և առաջարկություններ չունի
	
	

	ՀՀ արդարադատության նախարարություն 15.04.2020թ. թիվ /27.4/7719-2020

	ԿԱՐԾԻՔ                               Որոշման նախագծի նախաբանում «կետը» բառն անհրաժեշտ է փոխարինել «մասը» բառով՝ նկատի ունենալով «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի դրույթները:

	Ընդունվել է
	Կատարվել է համապատասխան փոփոխություն




